
ЕРӨНХИЙ МЭДЭЭЛЭЛ
Хууль тогтоомжийн тухай хуулийн 18 дугаар зүйлийн 18.1 дахь хэсэгт “Хууль тогтоомжийн төслийг баталснаар тухайн хууль тогтоомжийн үйлчлэх хүрээнд хамрагдах иргэн, хуулийн этгээд, төрийн байгууллагын үйл ажиллагаанд үүсэх зардлын тооцоог тухай бүр гаргаж, зардал, үр өгөөжийн харьцааг энэ хуулийн 12.1.4-т заасан аргачлалын дагуу тодорхойлно” гэж заасны дагуу Замын хөдөлгөөний аюулгүй байдлын тухай  хуульд нэмэлт, өөрчлөлт оруулах тухай хуулийн төсөл батлагдсанаар уг хуулийн үйлчлэх хүрээнд хамрагдах иргэн, хуулийн этгээд, төрийн байгууллагад шинээр үүсэх болон нэмэгдэх үүргийн улмаас бий болох зардлын тооцоог Засгийн газрын 2016 оны 59 дүгээр тогтоолоор 4 дүгээр хавсралтаар батлагдсан “Хууль тогтоомжийг хэрэгжүүлэхтэй холбогдон гарах зардлын тооцоо хийх аргачлал”-ын дагуу хийж гүйцэтгэлээ. 
Замын хөдөлгөөний аюулгүй байдлын тухай хуульд нэмэлт, өөрчлөлт оруулах хуулийн төсөл батлагдсанаар уг хуулийг хэрэгжүүлэх иргэн, хуулийн этгээд, төрийн байгууллагад үүсэх зардал, ачааллыг тооцож, үүнийг хялбарчлах, бууруулах талаар санал боловсруулахад энэхүү тайлан чиглэгдэж байгаа болно. 
Замын хөдөлгөөний аюулгүй байдлын тухай хуульд нэмэлт, өөрчлөлт оруулах хуулийн төслийн зардлыг тооцохдоо хуулийн төслийн тандан судалгааны тайланд тусгасан судалгаа, тоо баримт, статистикийг ашигласан болно.
НЭГ. ХУУЛИЙН ЭТГЭЭДЭД ҮҮСЭХ ЗАРДЛЫН ТООЦОО
Замын хөдөлгөөний аюулгүй байдлын тухай хуульд нэмэлт, өөрчлөлт оруулах хуулийн төсөл батлагдсанаар хуулийн этгээдийн эрхлэх үйл ажиллагаатай холбоотой гүйцэтгэх үүргийн улмаас үүсэх зардлыг мөнгөн дүнгээр тооцоолон гаргана. Ийнхүү үүсэх зардлыг Засгийн газрын 2016 оны 59 дүгээр тогтоолын дөрөвдүгээр хавсралтаар батлагдсан “Хууль тогтоомжийг хэрэгжүүлэхтэй холбогдон гарах зардлын тооцоо хийх аргачлал”-ын 2.1-д заасны дагуу дараах үе шаттайгаар тооцоолно. Үүнд:
1. Хуулийн этгээдийн гүйцэтгэх үүргийг тодорхойлох;
2. Зардлыг тооцох;
3. Тоон үзүүлэлтийг тооцох;
4. Нийт зардлын дүнг тооцож гаргах;
5. Хялбарчлах боломжийг ашиглах;
6. Нэмэлт зардлыг тооцох.

1.1.  Хуулийн этгээдэд үүрэг хүлээлгэсэн заалтуудыг тодорхойлох
Хуулийн этгээдийн гүйцэтгэх үүргийг тогтоохдоо хууль тогтоомжийн үйлчлэлд хамаарах хуулийн этгээдийн гүйцэтгэх үүрэг тогтооно. Гүйцэтгэх үүрэг гэж тухайн хууль тогтоомжийн үйлчлэлд хамаарах хуулийн этгээд хуульд заасны дагуу тоо баримт, тайлан, холбогдох бусад мэдээллийг бэлтгэн төрийн байгууллага буюу гуравдагч этгээдэд гаргаж өгөх, эсхүл хүргүүлэхийг хэлнэ.
Замын хөдөлгөөний аюулгүй байдлын тухай хуульд нэмэлт, өөрчлөлт оруулах хуулийн төсөлд хуулийн этгээдэд үүрэг болгосон тусгайлсан бүлэг байхгүй боловч дараах зүйл, хэсэг, заалт бүхий хуулийн этгээдэд үүрэг болгосон зохицуулалт байна гэж үзэж сонгон авч тооцоо хийлээ. Үүнд:
· Зөвшөөрлийн тухай хуулийн 8.2 дугаар зүйлийн 4.6-д заасны дагуу хуулийн этгээд нийтийн хэрэглээний цахилгаан дугуй, цахилгаан скүүтерийн үйлчилгээ эрхэлж болно;
· Өөрийн эзэмшлийн цахилгаан дугуй, цахилгаан скүүтерийг улсын  бүртгэлд бүртгүүлэх;
· Өөрийн эзэмшлийн цахилгаан дугуй, цахилгаан скүүтерийг тогтоосон хугацаанд техникийн хяналтын үзлэгт хамруулах.
Энэхүү зардлын тооцоо нь хуулийн этгээдийн зүгээс төрөөс зохих зөвшөөрөл авахтай холбоотой гарах зардлыг тооцоолохоос, тухайн бизнесийн үйл ажиллагааг эрхлэн явуулахад шаардлагатай хөрөнгө оруулалтын зардлыг тооцохгүй болно.
1.2.  Зардлын тооцоо
Зардлыг тооцох:
	Энэхүү үүргийн дагуу хүргүүлж байгаа мэдээлэл нь нэг буюу хэд хэдэн мэдээллийн агуулгаас бүрдэнэ. Мэдээллийн агуулга гэж тухайн хуулийн этгээдээс төрийн байгууллага буюу гуравдагч этгээдэд гаргаж өгөх бүх тоон мэдээлэл, бичиг баримтын бүрдлийг ойлгох бөгөөд агуулга бүр нь үүрэгтэйгээ нийцэж байх ёстой. Үүрэг нь тухайн хууль тогтоомжийн үйлчлэлд хамаарах хуулийн этгээд хуульд заасны дагуу тоо баримт, тайлан, холбогдох бусад мэдээллийг бэлтгэн төрийн байгууллага буюу гуравдагч этгээдэд гаргаж өгөх, эсхүл хүргүүлэхийг хэлнэ. 
Зөвшөөрлийн тухай хуулийн 8.2 дугаар зүйлийн 4.6-д заасны дагуу хуулийн этгээд нийтийн хэрэглээний цахилгаан дугуй, цахилгаан скүүтерийн үйлчилгээ эрхлэх зөвшөөрлийг авах Зардлыг тооцон гаргахдаа тухайн үүргийг хэрэгжүүлэхэд шаардлагатай үйл ажиллагаа нэг бүрийг ямар хугацаанд хийж гүйцэтгэхийг дунджаар гаргасан стандарт хугацаагаар тооцлоо. 
	№
	Ерөнхий үйл ажиллагаа
	Гүйцэтгэх хугацаа (минут)

	1
	Үүрэгтэй танилцах, судлах
	15

	2
	Мэдээлэл цуглуулах
	15

	3
	Маягт бөглөх, гарчиглах, тэмдэглэх
	7

	4
	Тооцоо хийх
	20

	5
	Мэдээлэл, өгөгдөхүүнийг нягтлах
	5

	6
	Алдааг засах
	10

	7
	Тоо баримтыг боловсруулах
	15

	8
	Мэдээлэл шилжүүлэх болон нийтлүүлэх
	2

	9
	Дотоод хуралдаан (зөвлөлгөөн)
	30

	10
	Бусадтай хамтран хийх хуралдаан (зөвлөлгөөн)
	60

	11
	Мөнгө шилжүүлэх үүрэг хэрэгжүүлэх
	8

	12
	Олшруулах, архивлах, тараах
	5

	13
	Төрийн захиргааны байгууллагаас шалгах
	30

	14
	Төрийн захиргааны байгууллагын шалгалтын дүнгээс үүдэлтэй засвар, өөрчлөлт
	90

	15
	Холбогдох байгууллагатай харилцахад хүндрэл үүссэнээс үүдэн мэдээлэл нэмж цуглуулах
	15

	16
	Сургалт, давтан сургалтын арга хэмжээнүүд
	15

	Зарцуулах нийт хугацаа
	342



Ажлын хөлс=Үндсэн цалин*Ажиллах хугацаа
2,689,800: 22 өдөр : 8 цаг=15.283 төгрөг /цагт ноогдох дундаж хөдөлмөрийн хөлс/
Зардал (ҮА тус бүрийн)=Хугацаа×Ажлын хөлс
125.4 цаг *15,283 төгрөг =1,916,482.5 төгрөг
Цалин хөлстэй холбоотой статистикт Үндэсний статистикийн хорооны албан ёсны цахим хуудас болох www.1212.mn байршуулсан судалгааг эх сурвалж болголоо. 
2024 оны 4 дүгээр улирлын байдлаар аж ахуйн үйл ажиллагаа эрхэлж байгаа үйлчилгээний байгууллагын ажилтан сард дундажаар 2,689,800 төгрөгийн цалин авч байгааг Үндэсний статистикийн хорооноос гаргасан судалгаанд дурдсан байна.[footnoteRef:1] Иймд хуулийн төслийн хүрээнд хуулийн этгээдийн гүйцэтгэх үүрэгтэй холбоотой ажлын хөлсийг тооцоолохдоо Үндэсний статистикийн хорооноос гаргасан дээрх судалгааг эх сурвалж болгон ашигласан.  [1:  https://downloads.1212.mn/TYz7i07B__fpy5sqmWOAjLH3N_-D-0Fn-nj_hmW_.pdf ] 

Тоон үзүүлэлтийг тооцох:
Тоон үзүүлэлт нь хуулийн үйлчлэлд хамаарах бүх хуулийн этгээдэд үүсэх нийт зардлыг тооцоолоход ашиглах ач холбогдол бүхий тоон утга юм. Үүнийг дараах томьёогоор гаргана.
Тоон үзүүлэлт=Тохиолдлын тоо×Давтамж тоо
	д/д
	Гүйцэтгэх үүрэг
	Тохиолдлын тоо
	х
	Давтамж
	=
	Тоон үзүүлэлт

	
1
	Зөвшөөрлийн тухай хуулийн 8.2 дугаар зүйлийн 4.6-д заасны дагуу хуулийн этгээд нийтийн хэрэглээний цахилгаан дугуй, цахилгаан скүүтерийн үйлчилгээ эрхэлж болно
	
3[footnoteRef:2] [2:  “Эко байк”-ийн түрээсийн үйлчилгээ эрхлэгч болон Нийтийн хэрэглээний цахилгаан дугуй, цахилгаан скүүтерийн үйлчилгээ үзүүлэгч 2 хуулийн этгээд  /“Жэт Шэйринг Монголиа” ХХК, “Ви Эм Си Групп” ХХК/ байна.] 

	
х
	
0,33[footnoteRef:3] [3:  Зөвшөөрлийн тухай хуулийн 2.2 дугаар зүйлийн 1 дэх хэсэгт энгийн зөвшөөрлийг 3 жилээс доошгүй хугацаагаар олгохоор заасан тул давтамж нь 0,33 байхаар тодорхойлов.] 

	
=
	
1



Тохиолдлын тоо нь тухайн үүргийг нийт хэдэн хуулийн этгээдэд хүлээлгэж байгааг харуулдаг бол давтамжийн тоо нь тухайн үүргийг хуулийн этгээд 1 жилд хэдэн удаа хэрэгжүүлэхийг харуулна. Иргэний хуулийн 33 дугаар зүйлийн 33.1, 33.2-т зааснаар хуулийн этгээдэд компани, нөхөрлөл, холбоо, сан, хоршоог хамааруулна. Нийтийн хэрэглээний цахилгаан дугуй, цахилгаан скүүтерийн үйлчилгээ үзүүлэгч хуулийн этгээд бүр Замын хөдөлгөөний аюулгүй байдлын тухай хуульд нэмэлт, өөрчлөлт оруулах хуулийн төслийн 1 дүгээр зүйлийн 1, 3 дахь хэсэгт заасан үүргийг хүлээхээр байна.
Өнөөгийн тоон мэдээллээс үзвэл Нийтийн хэрэглээний цахилгаан дугуй, цахилгаан скүүтерийн үйлчилгээ үзүүлэгч 2 хуулийн этгээд  /“Жэт Шэйринг Монголиа” ХХК, “Ви Эм Си Групп” ХХК/ байна. Мөн 2024 онд цахилгаан дугуйны шинэ төрөл болох “Эко байк”-ийн түрээсийн үйлчилгээ Монгол Улсад нэвтэрсэн байгааг анхааран үзлээ.
Нийт зардлыг тооцох:
Нийт зардлын дүнг тооцох үе шатанд зардлын нийт дүнг тооцож гаргана. Нийт зардлын дүнг тооцохдоо тухайн үүргийг гүйцэтгэхэд шаардагдах зардлыг тоон үзүүлэлтээр үржүүлж гаргах бөгөөд дараах томьёог ашиглана:
Нийт зардал=Зардал×Тоон үзүүлэлт
	д/д
	Гүйцэтгэх үүрэг
	Нэг бүрийн зардал
	х
	Тоон үзүүлэлт
	=
	Нийт зардал[footnoteRef:4] [4:  “Нийт зардал” гэдэг нь уг хуулийн төсөл батлагдан гарснаар хуулийн төсөлд тусгагдсан үүргийг биелүүлэх нийт хуулийн этгээдэд үүсэх захиргааны зардал юм.] 


	


1
	Зөвшөөрлийн тухай хуулийн 8.2 дугаар зүйлийн 4.6-д заасны дагуу хуулийн этгээд нийтийн хэрэглээний цахилгаан дугуй, цахилгаан скүүтерийн үйлчилгээ эрхэлж болно
	1,916,482.5
	x
	1
	=
	
1,916,482.5




1.3.  Хувилбарыг нягталж хялбарчлах боломжийг шалгах
Хялбарчлах боломжийг шалгах үе шатанд өмнөх үе шатанд тодорхойлсон үүрэг нэг бүрийг хэрэгжүүлэхтэй холбогдон гарах зардлыг бууруулах буюу дарамт, ачааллыг багасгах боломжтой эсэхийг шалгана.
Аргачлалын 2.7.1-д заасны дагуу хамрагдах хуулийн этгээдийн тоог багасгах боломж байгаа эсэхийг тодорхойлбол:
Энэ тохиолдолд хуулийн этгээдийн тоог багасгах боломжгүй байна. Учир нь Нийтийн хэрэглээний цахилгаан дугуй, цахилгаан скүүтерийн үйлчилгээ үзүүлэгч хуулийн этгээд цаашид нэмэгдэх боломжтой байна. Тодруулбал, скүүтерийн үйлчилгээ үзүүлэгчдээс “Жет”-ийн скүүтер 6000, “Табо” скүүтер 700 ширхэг хэрэглэгчдэд хүрч байгаа гэсэн тоо байна[footnoteRef:5]. Монгол Улсад “Жет”-ийн скүүтерийн үйлчилгээг “Жэт Шэйринг Монголиа” ХХК нь 2023 онд эхэлсэн, “Табо” скүүтерийг “Ви Эм Си Групп” ХХК 2024 онд нэвтрүүлж үйл ажиллагаагаа эхэлсэн байна. Мөн 2024 онд цахилгаан дугуйны шинэ төрөл болох “Эко байк”-ийн түрээсийн үйлчилгээ 2024 онд Монгол Улсад нэвтэрсэн байна. Үүнээс үзвэл Нийтийн хэрэглээний цахилгаан дугуй, цахилгаан скүүтерийн үйлчилгээ үзүүлэгч хуулийн этгээд нэмэгдэх боломжтой байгааг анхааран үзэж хамрагдах хуулийн этгээдийн тоог багасгах боломжгүй гэж үзлээ. [5:  Улсын Их хурлын даргын 2024 оны 76 дугаар захирамжаар байгуулагдсан ажлын хэсгийн 2024 оны 11 дүгээр сарын 21-ний өдрийн хуралдааны тэмдэглэл.] 

Аргачлалын 2.7.2, 2.7.3-д заасны дагуу мэдээлэл хүргүүлэх давтамжийг багасгах,  мэдээллийн агуулгыг багасгах боломж байгаа эсэхийг тодруулбал:
· Төрийн байгууллага буюу гуравдагч этгээдэд мэдээлэл, баримт бичиг өгөх хугацааг нарийвчлан тогтоосны үндсэн дээр багасгах боломж бий.
Аргачлалын 2.7.4-д заасанчлан шинээр үүсэх үүргийг урьд байсан үүрэгтэй нэгтгэж болох эсэх:
· Шинээр үүсэх үүрэг нь зөвхөн Нийтийн хэрэглээний цахилгаан дугуй, цахилгаан скүүтерийн үйлчилгээ үзүүлэгч хуулийн этгээдэд хамааруулсан үүрэг байгаа тул энэ тал дээр өөрчлөлт хийх шаардлагагүй гэж үзлээ.
Аргачлалын 2.7.5-д заасны дагуу мэдээллийг цахимаар хүргүүлэх боломжтой эсэх:
· Мэдээллийг цахимаар хүргүүлэх, зардал хэмнэх боломжийн хүрээнд мэдээллийг 100 хувь цахим хэлбэрээр хүргүүлэх, бичиг баримтыг багасгах боломжтой эсэхийг нарийвчлан судлах шаардлагатай.
Аргачлалын 2.7.6-д заасанчлан мэдээллийг хүргүүлэх байгууллагын тоог багасгах боломжтой эсэх:
· Нийтийн хэрэглээний цахилгаан дугуй, цахилгаан скүүтерийн үйлчилгээ үзүүлэгч хуулийн этгээд нь Зөвшөөрлийн тухай хуулийн 8.2 дугаар зүйлийн 4.6-д заасны дагуу аймаг, нийслэлийн Засаг даргад хүсэлтэй гаргах тул мэдээллийг хүргүүлэх байгууллагын тоог багасгах боломжгүй гэж үзлээ.
Аргачлалын 2.7.7-д заасан нэг цэгийн үйлчилгээ бий болгох боломжтой эсэх:
· Нэг цэгийн үйлчилгээг бий болгох боломжгүй гэж дүгнэлээ.
Нэмэлт зардлыг тооцох:
Хуулийн этгээд хуулийн төсөлд тусгасан үүргийг биелүүлэхийн тулд зайлшгүй төлөхөөр хууль тогтоомжоор тогтоосон төлбөр хураамж, шинээр худалдан авах шаардлагатай тоног төхөөрөмж, материал зэрэгтэй холбогдон үүсч, шууд гарах зардлыг нэмэлт зардал гэсэн ойлголтод хамруулж ойлгодог болно. 
	Өөрийн эзэмшлийн цахилгаан дугуй, цахилгаан скүүтерийг тогтоосон хугацаанд техникийн хяналтын үзлэгт хамруулах үүрэгтэй холбогдуулан нэмэлт зардал эсэхэд дараах тооцоог хийв. Үүнд:
1. Техникийн хяналтын үзлэгт Иргэн, хуулийн этгээд нь тээврийн хэрэгслийг жилд нэг удаа тогтсон хугацаанд хамруулах үүрэгтэй.[footnoteRef:6] [6:  Зам, тээврийн хөгжлийн сайдын 2021 оны 12 дугаар сарын  31-ний өдрийн А/199 дүгээр тушаалын хавсралтаар батлагдсан “Тээврийн хэрэгслийн техникийн хяналтын үзлэг, оношлогоо явуулах журам”-ын 4.3 дахь заалт.] 

Автотээврийн хэрэгслийг техникийн хяналтын үзлэгт оруулах давтамж, оношилгооны төлбөрийн хэмжээ[footnoteRef:7] [7:   Засгийн газрын 2016 оны 213 дугаар тогтоолын хавсралтаар батлагдсан “Автотээврийн хэрэгслийг техникийн хяналтын үзлэгт оруулах давтамж, оношилгооны төлбөрийн хэмжээ”] 

	Тээврийн хэрэгслийн төрөл
	Тухайн жилд үзлэгт оруулах давтамж
	Нэг удаагийн төлбөрийн хэмжээ
(төгрөгөөр)
	Тээврийн хэрэгслийн төрөл

	Суудлын автомашин
	1
	20000
	Суудлын автомашин

	Ачааны автомашин
	1
	30000
	Ачааны автомашин

	Автобус
	1
	30000
	Автобус

	Нийтийн болон жуулчны, ажилчдын, сургуулийн хүүхдийн автобус
	2
	30000
	Нийтийн болон жуулчны, ажилчдын, сургуулийн хүүхдийн автобус

	Такси
	2
	20000
	Такси

	Трактор, механизм
	1
	30000
	Трактор, механизм

	Чиргүүл
	1
	10000
	Чиргүүл

	Мотоцикл
	1
	10000
	Мотоцикл



Нийтийн хэрэглээний цахилгаан дугуй, цахилгаан скүүтерийн үйлчилгээ үзүүлэгч хуулийн этгээд нь нэг жилд нэг цахилгаан дугуй, цахилгаан скүүтерийг 10,000 төгрөг /ойролцоо үнээр тооцоолов/-өөр тээврийн техникийн хяналтын үзлэгт хамруулахаар байна.
Тодруулбал, Скүүтерийн үйлчилгээ үзүүлэгч хуулийн этгээдээс “Жет”-ийн скүүтер 6000, “Табо” скүүтер 700 ширхэг хэрэглэгчдэд хүрч байгаа гэсэн тоо байна.[footnoteRef:8] “Жэт Шэйринг Монголиа” ХХК нь 6000 скүүтерийг жилд нэг удаа тээврийн хэрэгслийн хяналтын үзлэгт хамруулахад 60,000,000 төгрөгийг зарцуулна. Харин “Ви Эм Си Групп” ХХК нь жилд нэг удаа тээврийн хэрэгслийн хяналтын үзлэгт 700 скүүтерийг хамруулахад 7,000,000 төгрөгийг зарцуулахаар байна. [8:  Улсын Их хурлын даргын 2024 оны 76 дугаар захирамжаар байгуулагдсан ажлын хэсгийн 2024 оны 11 дүгээр сарын 21-ний өдрийн хуралдааны тэмдэглэл.] 

2. Өөрийн эзэмшлийн цахилгаан дугуй, цахилгаан скүүтерийг улсын бүртгэлд бүртгүүлэх үүрэгтэй холбогдуулан нэмэлт зардал эсэхэд дараах тооцоог хийв. Үүнд:
Тээврийн хэрэгслийн бүртгэлийн үйлчилгээний үнэ, тариф[footnoteRef:9] [9:  https://www.transdep.mn/ ] 

· Шинээр бүртгэх: 14700 төгрөг
· Шилжилт хөдөлгөөн: 12500 төгрөг, УД солилттой: 14700 төгрөг
· Техникийн өөрчлөлт: 12500 төгрөг
· Улсын дугаар, гэрчилгээг нөхөн олгох: 32500 төгрөг
· Бүртгэлээс хасах, бүртгэлийг сэргээх: 11000 төгрөг 
· Түр дугаар олгох: 15000 төгрөг
· Улсын дугаарын өөрчлөлт, солилт: 14700 төгрөг
Нийтийн хэрэглээний цахилгаан дугуй, цахилгаан скүүтерийн үйлчилгээ үзүүлэгч хуулийн этгээд нь улсын бүртгэлд 14,700 төгрөгөөр цахилгаан дугуй, цахилгаан скүүтерийг бүртгүүлэхээр байна.
Тодруулбал, “Жэт Шэйринг Монголиа” ХХК нь 6000 скүүтерийг улсын бүртгэлд бүртгүүлэхэд 88,200,000 төгрөгийг зарцуулна. Харин “Ви Эм Си Групп” ХХК нь 700 скүүтерийг улсын бүртгэлд бүртгүүлэхэд 10,290,000 төгрөгийг зарцуулахаар байна.




ХОЁР. ИРГЭНД ҮҮСЭХ ЗАРДЛЫН ТООЦОО
Замын хөдөлгөөний аюулгүй байдлын тухай хуульд нэмэлт, өөрчлөлт оруулах хуулийн төсөл батлагдсанаар иргэнд очих ачаалал, зардлыг тооцоолон гаргана. Ийнхүү үүсэх зардлыг Засгийн газрын 2016 оны 59 дүгээр тогтоолын дөрөвдүгээр хавсралтаар батлагдсан “Хууль тогтоомжийг хэрэгжүүлэхтэй холбогдон гарах зардлын тооцоо хийх аргачлал”-ын 3.1-д заасны дагуу дараах үе шаттайгаар тооцоолох шаардлагатай. Үүнд:
1. иргэний гүйцэтгэх үүргийг тогтоох;
2. цаг хугацаа болон гарч болох зардлыг тооцох;
3. тоон үзүүлэлтийг тооцох;
4. нийт дүнг тооцож гаргах;
5. хялбарчлах боломжийг шалгах.

2.1.  Иргэнд үүрэг хүлээлгэсэн заалтууд
Замын хөдөлгөөний аюулгүй байдлын тухай хуульд замын хөдөлгөөнд оролцох, замын хөдөлгөөний аюулгүй байдлыг хангах иргэний үүрэг болгосон ерөнхий зохицуулалт тусгагдсанаас өөр Хувь хүний бичил цахилгаан тээврийн хэрэгсэл, цахилгаан дугуй, цахилгаан скүүтертэй холбоотой тусгайлсан зүйл, хэсэг, заалт бүхий зохицуулалт байхгүй байна.
Тиймээс хуулийн төслийн дараах зохицуулалтыг иргэнд үүрэг болгосон, заавал биелүүлэх хориглосон зохицуулалтуудыг сонгон авлаа. Үүнд:
· Монгол улсын нутаг дэвсгэрт цахилгаан дугуй, цахилгаан скүүтерийг 16-аас дээш насны хүн жолоодож замын хөдөлгөөнд оролцох;
· Техникийн дээд хурд нь энэ хуулийн цагт 25 км-ээс илүү хурд бүхий цахилгаан дугуйг Монгол улсын замын хөдөлгөөний дүрэмд заасны дагуу мотоцикл ангиллын жолоодох эрхийн үнэмлэхтэй, 18-аас дээш насны хүн жолоодож замын хөдөлгөөнд оролцох;
· Цахилгаан скүүтер, цахилгаан дугуй дээр зорчигч, ачаа тээвэрлэхгүй байх;
· Цахилгаан скүүтер, цахилгаан дугуйн залуурыг сул тавьж жолоодохгүй байх;
· Нэгээс илүү эгнээтэй зам дээр зүүн эргэх эсхүл буцаж эргэхгүй байх;
· Цахилгаан скүүтер, цахилгаан дугуйг чирэх эсхүл эдгээрээр чирүүлэхгүй байх;
· Явган хүний гарцаар цахилгаан скүүтер, цахилгаан дугуйг жолоодож зам хөндлөн гарахгүй байх;
· Харанхуй, үзэгдэх орчин муу үед замын хөдөлгөөнд оролцохдоо бусад тээврийн хэрэгслийн жолооч нарт харагдахуйц гэрэл ойлгогчгүйгээр явахгүй байх;
· Цахилгаан дугуй, цахилгаан скүүтерийг жолоодох үедээ гар утас ашиглахгүй байх;
· Өөрийн үйлдлийг хянах чадваргүй (согтуурсан, мансуурсан гэх мэт) үедээ жолоо барихгүй байх. 
· Шөнийн цагаар буюу 22:00 цагаас дараагийн өдрийн 6:00 цаг хүртэл хугацаанд цахилгаан дугуй, цахилгаан скүүтерээр замын хөдөлгөөнд оролцохгүй байх.
· Нийтийн хэрэглээний цахилгаан дугуй, цахилгаан скүүтерийг эвдэх, гэмтээхгүй байх зэрэг үүрэг, хориглолтууд тусгагдсан байна.

2.2.  Зардлын тооцоо
Цаг хугацаа болон гарч болох зардлыг тооцох:
Цаг хугацаа болон гарч болох зардлыг тооцохдоо зарцуулах цаг хугацааг шаардлагатай мөнгөн дүнгийн хамт гаргана.
Аргачлалын 3.4.3-т заасны дагуу мөнгөн зардлыг тооцохдоо тухайн үүргийг хэрэгжүүлэхэд иргэнээс зайлшгүй гарах мөнгөн зардал буюу бодит, тогтсон зардлыг тооцохоор заасан. Үүнд: Мэдээллийг холбогдох газарт хүргүүлэхэд гарах бичиг хэрэг, шуудангийн зардал, , гадаад паспорт авах өргөдөл гаргахад цээж зураг авхуулах зардал, зөвшөөрөл хүсэхэд төлөх хураамж зэргийг оруулна. Ингэхдээ гүйцэтгэх үүргийг хэрэгжүүлэхэд тухайн иргэнээс гарч болох замын зардлыг тооцохгүй.
Замын хөдөлгөөний аюулгүй байдлын тухай хуульд нэмэлт, өөрчлөлт оруулах хуулийн төсөлд тусгагдсан иргэнд үүрэг болгож, хориглосон зохицуулалтуудтай холбоотойгоор мэдээллийг холбогдох газарт хүргүүлэхэд гарах бичиг хэрэг, шуудангийн зардал, баримт бичгийг нотариатаар баталгаажуулахыг тухайлан шаардсан тохиолдолд нотариатын зардал, зөвшөөрөл хүсэхэд төлөх хураамж зэрэг, түүнтэй төсөөтэй зардал гаргах үүргийг тусгаагүй байх тул зардал гарахгүй гэж дүгнэлээ.
Тоон үзүүлэлтийг тооцох:
Хуулийн төслийн иргэнд хүлээлгэж буй үүргийг хэрэгжүүлэх тоон үзүүлэлтийг дараах бүдүүвчийн дагуу тооцохоор заасан.
	№
	Ерөнхий стандарт үйл ажиллагаа
	Тоон үзүүлэлт

	1
	Тоон үзүүлэлт= Тохиолдлын тоо х Давтамжийн тоо



Хуулийн төсөлд заасан Иргэнд хүлээлгэсэн үүрэг, хориглолтуудыг тогтмол хэрэгжүүлнэ. Гэвч төрийн байгууллага буюу гуравдагч этгээдэд мэдээлэл, баримт бичиг өгөх үүрэг хүлээлгэсэн зохицуулалт байхгүй байгааг анхааран үзлээ. Иймд тоон үзүүлэлтийг гаргах шаардлагагүй гэж дүгнэлээ.


Нийт дүнг тооцож гаргах:
Аргачлалын 3.6-д заасны дагуу нийт дүнг тооцож гаргах үе шатанд тухайн үүргийг хэрэгжүүлэхтэй холбогдуулан иргэнд үүсэх ачааллыг тооцож гаргах бөгөөд иргэнд үүсэх ачаалал нь цаг хугацааг тоон үзүүлэлтээр үржүүлснээр тодорхойлогдоно.
Ачаалал=Цаг хугацаа×Тоон үзүүлэлт
	Төрийн байгууллага буюу гуравдагч этгээдэд мэдээлэл, баримт бичиг өгөх үүрэг хүлээлгэсэн зохицуулалт байхгүй тул тоон үзүүлэлтийг тооцоогүй болно. Тиймээс хуулийн төсөлд туссан үүрэг, хориглолттой холбоотойгоор иргэнд ачаалал үүсэхээргүй байна.
2.3.  Хувилбарыг нягталж хялбарчлах боломжийг шалгах
Аргачлалын 3.7-д заасны дагуу хялбарчлах боломжийг шалгах үе шатанд энэхүү аргачлалын 2.7-д заасантай нэгэн адил арга хэмжээ авч хэрэгжүүлнэ.
Хялбарчлах боломжийг шалгах үе шатанд өмнөх үе шатанд тодорхойлсон үүрэг нэг бүрийг хэрэгжүүлэхтэй холбогдон гарах зардлыг бууруулах буюу дарамт, ачааллыг багасгах боломжтой эсэхийг шалгана.
Замын хөдөлгөөний аюулгүй байдлын тухай хуульд нэмэлт, өөрчлөлт оруулах хуулийн төсөлд туссан үүрэг, хориглолттой холбоотойгоор иргэнд ачаалал үүсэхгүй тул хялбарчлах боломжийг шалгах шаардлагагүй гэж дүгнэлээ.















ГУРАВ. ТӨРИЙН БАЙГУУЛЛАГЫН ЗАРДЛЫН ТООЦОО
“Замын хөдөлгөөний аюулгүй байдлын тухай хуульд нэмэлт, өөрчлөлт оруулах хуулийн төсөл”-ийн төрийн байгууллагад үүрэг оногдуулсан зохицуулалтуудыг харгалзан тухайн байгууллагад үүсэх ачаалал, зардлын хэмжээг урьдчилан тооцох нь тухайн зохицуулалтыг хэрэгжүүлэх төсөв, санхүүжилтийн хэмжээ, хэрэгцээ, шаардлагыг тогтооход оршино.
Ийнхүү үүсэх зардлыг Засгийн газрын 2016 оны 59 дүгээр тогтоолын дөрөвдүгээр хавсралтаар батлагдсан “Хууль тогтоомжийг хэрэгжүүлэхтэй холбогдон гарах зардлын тооцоо хийх аргачлал”-ын 4.1-д заасны дагуу Төрийн байгууллагын зардал буюу улсын төсөвт үүсэх ачааллыг тооцохын тулд тухайн ажил үйлчилгээг гүйцэтгэхэд шаардагдах хүний нөөцийн хэрэгцээг тодорхойлж, түүнд шаардагдах зардлыг тооцож гаргах бөгөөд уг ажлыг дараах үе шаттайгаар гүйцэтгэх шаардлагатай. Үүнд:
1. Байгууллагын гүйцэтгэх үүрэг буюу ажил, үйлчилгээг тодорхойлох;
2. Ажил, үйлчилгээг гүйцэтгэх хүний нөөцийг тодорхойлох;
3. Гарах зардлыг урьдчилан тооцох;
4. Зардлыг нэгтгэн тооцох;
5. Хувилбарыг нягталж, үр дүнг танилцуулах.


3.1. Төрийн байгууллагад хүлээлгэсэн үүрэг буюу ажил, үйлчилгээг тодорхойлох
Хуулийн төсөлд дараах байгууллагууд тодорхой чиг үүрэг гүйцэтгэхээр тусгагдсан байна. Үүнд: 
Замын хөдөлгөөний аюулгүй байдлын тухай хуульд нэмэлт, өөрчлөлт оруулах хуулийн төслийн 1 дүгээр зүйлийн 1 дахь хэсэгт “Зөвшөөрлийн тухай хуулийн 8.2 дугаар зүйлийн 4.6-д заасны дагуу хуулийн этгээд нийтийн хэрэглээний цахилгаан дугуй, цахилгаан скүүтерийн үйлчилгээ эрхэлж болно.” гэсэн зохицуулалтыг тусгасан байна. Тус зохицуулалтаас үзвэл Зөвшөөрлийн тухай хуулийн 8.2 дугаар зүйлийн 4.6-д заасан зөвшөөрлийг аймаг, нийслэлийн Засаг дарга олгохоор байна.
3.2.  Зардлын тооцоо
Ажил, үйлчилгээг гүйцэтгэх хүний нөөцийг тодорхойлох:
Зарцуулах хугацааг тодорхойлохдоо чиг үүргийг хэрэгжүүлэхэд шаардлагатай ажил, үйлчилгээ буюу стандарт үйл ажиллагаагаар нь задалж, тухайн стандарт үйл ажиллагаа тус бүрт зарцуулах хугацааг адил төстэй үйлчилгээ байгаа эсэхийг судалж баримжаалах болон аргачлалаар тогтоосон стандарт, Зөвшөөрлийн тухай[footnoteRef:10] хуульд заасан хугацааг ашиглах зэргээр тогтоов. [10:  https://legalinfo.mn/mn/detail?lawId=16530780109311 ] 

	Хуулийн төсөлд тусгагдсан  гүйцэтгэх үүрэг буюу ажил үйлчилгээ
	Чиг үүргийг хэрэгжүүлэхэд зайлшгүй хийгдэх стандарт үйл ажиллагаа
	Зарцуулах хугацаа (минут)

	Зөвшөөрлийн тухай хуулийн 8.2 дугаар зүйлийн 4.6-д заасны дагуу аймаг, нийслэлийн Засаг дарга нь нийтийн хэрэглээний цахилгаан дугуй, цахилгаан скүүтерийн үйлчилгээ үзүүлэгч хуулийн этгээдэд зөвшөөрөл олгох
	Зөвшөөрөл хүсэгчийн ирүүлсэн баримт бичгийг хүлээж авах
	480

	
	Баримт бичгийг судлах 
	960

	
	Зөвшөөрөл олгох шаардлага хангасан, эсэх талаарх санал дүгнэлт боловсруулах
	2400

	
	Зөвшөөрлийг олгох
	2400

	
	Зөвшөөрөлтэй холбоотой баримт бичгийг архивлах
	480

	
	Зөвшөөрөл эзэмшигчийн талаар мэдээллийн сан бий болгох
	960

	
	Зөвшөөрөлтэй холбоотой гомдол мэдээллийг шийдвэрлэх
	2400

	
	Зөвшөөрөлтэй холбоотой мэдээллээр олон нийтийг хангах
	960

	НИЙТ ШААРДЛАГАТАЙ ХУГАЦАА
	11040


Хүний нөөцийн хэрэгцээ=Зарцуулах хугацаа * тохиолдлын тоо
33120 = 11040 минут * 3[footnoteRef:11] /тухайн ажлыг 1 удаа хийнэ гэж тооцсон боловч хуулийн төсөл батлагдсан тохиолдолд 3 хуулийн этгээд зөвшөөрөл хүсэх магадлалтай учир тохиолдлыг тоог 3 гэж тооцлоо./ [11:  “Эко байк”-ийн түрээсийн үйлчилгээ эрхлэгч болон Нийтийн хэрэглээний цахилгаан дугуй, цахилгаан скүүтерийн үйлчилгээ үзүүлэгч 2 хуулийн этгээд  /“Жэт Шэйринг Монголиа” ХХК, “Ви Эм Си Групп” ХХК/ байна.] 

Тооцож гаргасан хүний нөөцийн хэрэгцээг жилд шаардагдах ажлын цагт хувааж тухайн ажил, үйлчилгээг гүйцэтгэх ажилтны тоо буюу нэмэгдэх ажлын ачааллын хувийг гаргана. 
33120 минут: 8[footnoteRef:12] = 4140 минут [12:  Хөдөлмөрийн тухай хуулийн 84 дүгээр зүйлийн 84.1 дэх хэсэг. ] 

4140 минут буюу 69 цаг : 200[footnoteRef:13] = 0.345 албан хаагч шаардлагатай буюу хүний нөөц нэмэх шаардлагагүй, одоо байгаа нөөцөө хуваарилах замаар чиг үүргийг хэрэгжүүлэх боломжтой гэж дүгнэлээ. [13:  Хуанлийн 365 хоногоос Хөдөлмөрийн тухай хуульд заасны дагуу бодитойгоор ажиллах өдрөөр тооцохыг Засгийн газрын 2016 оны 59 дүгээр тогтоолын дөрөвдүгээр хавсралтаар баталсан аргачлалд заасан болно.
] 


Гарах зардлыг урьдчилан тооцох:

Хуулиар хүлээсэн чиг үүргээ хэрэгжүүлэхэд шаардлагатай хүний нөөцийн тоо нь тодорхой болсон тул тухайн төрийн байгууллагад хүний нөөц, материаллаг болон бусад зардлыг харгалзах шаардлагатай. Өөрөөр хэлбэл хүн ажиллахад цалин хөлсний зардлаас түрээсийн төлбөр, эд хөрөнгийн элэгдэл хорогдол, цахилгаан дулаан, бичиг хэрэг, техник, тоног төхөөрөмж, урсгал болон хөрөнгө оруулалт, бусад дагалдах зардлууд гардаг байна. 
Гэвч төрийн албан хаагчийг цалин хөлснөөс гадна бусад нэмэлт зардлыг тооцоолох нэгдсэн стандарт, жишиг байхгүй тул зардлын тооцоог үүгээр дуусгаж байна.
3.3. Хувилбарыг нягталж хялбарчлах боломжийг шалгах:
Хялбарчлах боломжийг шалгаж үр дүнг танилцуулах үе шатанд хуулийн төсөлд шинээр нэмж байгаа буюу өөрчилж байгаа зохицуулалттай холбогдон гарах төсвийн зардлыг багасгах, эдийн засагт дарамт багатай өөр хувилбар, боломж байгаа эсэхийг шалгана.
Цаашид улсын төсөвт нэмэлт зардал тусгахгүй бөгөөд нийтийн хэрэглээний цахилгаан дугуй, цахилгаан скүүтерийн үйлчилгээ үзүүлэгч хуулийн этгээдэд зөвшөөрөл олгоход холбогдох төрийн байгууллагын одоогийн хүний нөөцийн хүрээнд ажиллах боломжтой байх тул төсвийн зардлыг багасгах, эдийн засагт дарамт багатай өөр хувилбар, боломж байгаа эсэхийг шалгах шаардлагагүй гэж үзлээ.















ДӨРӨВ. НЭГДСЭН ДҮГНЭЛТ
Замын хөдөлгөөний аюулгүй байдлын тухай хуульд нэмэлт, өөрчлөлт оруулах хуулийн төслийг дагалдан гарах зардлын тооцоог Хууль тогтоомжийн тухай хуулийн 8 дугаар зүйлийн 8.1.4 дэх заалтад заасны дагуу Засгийн газрын 2016 оны 59 дүгээр тогтоолын 4 дүгээр хавсралтаар баталсан аргачлалыг баримтлан гүйцэтгэв.
Замын хөдөлгөөний аюулгүй байдлын тухай хуульд нэмэлт, өөрчлөлт оруулах хуулийн төсөлд иргэн буюу цахилгаан дугуй, цахилгаан скүүтерийн жолоочид хориглосон зүйлсийг тусгасан боловч аливаа зардал үүсгэхгүй бөгөөд төрийн байгууллага болон нийтийн хэрэглээний цахилгаан дугуй, цахилгаан скүүтерийн үйлчилгээ үзүүлэх зөвшөөрөл авах хуулийн этгээдэд тодорхой зардал үүсгэх зохицуулалт агуулсан байна. 
Хуулийн этгээд нь энгийн зөвшөөрөл хүсэж, баримт бичгийг бэлтгэхэд зориулан 1,916,482.5 төгрөгийн үйл ажиллагааны зардал гарахаар байна.
	Харин тухайн хуулийн этгээдийн үйл ажиллагааг эрхлэн явуулахтай холбоотой хөрөнгө оруулалтын зардлыг энэхүү зардлын тооцоогоор гаргахгүй бөгөөд тэр нь хуулийн этгээдийн бизнесийн үйл ажиллагааны зардал болно.
Төрийн байгууллагын зардлын тухайд аймаг, нийслэлийн Засаг дарга энгийн зөвшөөрлийг олгох үүргийг хүлээж байгаатай холбоотойгоор шинээр хүний нөөцийн хэрэгцээ үүсэх эсэхийг тооцоолсон болно. Ийнхүү тооцоолоход аймаг, нийслэлийн Засаг дарга шинэ чиг үүрэг нэмэгдэж байгаатай холбоотойгоор нэмэгдэх ачаалал нь нэг албан хаагчид хүрэхээргүй байх тул одоо байгаа нөөцөө хуваарилах замаар чиг үүргийг хэрэгжүүлэх боломжтой гэж үзлээ. 
Замын хөдөлгөөний аюулгүй байдлын тухай хуульд нэмэлт, өөрчлөлт оруулах хуулийн төсөлд иргэн, хуулийн этгээдэд үүрэг болгосон зохицуулалтаас илүү үйл ажиллагааны баталгааг нь хангасан, иргэнийг хамгаалсан, эрх, үүргийг тодорхой болгосон шинэлэг зохицуулалтууд оруулсан байна.

